
Resolucion do 4 de setembro de 2020 pola que se aproba o Protocolo de
medidas preventivas ante o COVID-19 nos servizos de transporte publico
regular de uso xeral con reserva de prazas a favor de estudantes para o curso

2020-2021

No marco das competencias exclusivas que corresponden 4 Comunidade Auténoma
de Galicia, en materia do transporte terrestre que se desenvolva integramente no
seu territorio, que prevé o artigo 27.3 do Estatuto de autonomia de Galicia, a
Conselleria de Infraestruturas e Mobilidade ditou a Orde 6 de maio de 2020, pola
que se aproban medidas para aplicar nos servizos de transporte publico de viaxeiros
de titularidade da Comunidade Auténoma de Galicia, para realizar unha transicién
paulatina ao levantamento das restriciéns implantadas por causa do COVID-19

(DOG n® 88, do 8 de maio), que se atopa en vigor.

Posteriormente, a Resolucion do 12 de xuiio de 2020, da Secretaria Xeral Técnica da
Conselleria de Sanidade, pola que se da publicidade do Acordo do Consello da Xunta
de Galicia do 12 de xufio de 2020, sobre medidas de prevencion necesarias para
facer fronte a crise sanitaria ocasionada pola COVID-19, unha vez superada a fase III
do Plan para a transiciéon cara a unha nova normalidade (DOGn2 115 do 13 de xufio),
establece medidas de prevencion en diversos sectores, entre elas, limitacions de
capacidade e medidas de prevencion especificas en relacién coa ocupacion e uso dos
vehiculos no transporte terrestre e maritimo de competencia da Comunidade

Autonoma de Galicia.

No ambito do transporte de estudantes, por unha banda, a Conselleria de Educacion,
Universidade e Formacion Profesional é competente para a xestion do servizo de
transporte escolar dos centros docentes non universitarios. Esta conselleria
elaborou conxuntamente coa Conselleria de Sanidade, un “Protocolo de adaptacién

ao contexto da COVID 19 nos centros de ensino non universitario de Galicia para ou

curso 2020-2021”, no que se inclien medidas especificas para deste tipo de

transporte, no ambito da sila competencia.

Por outra banda, a Conselleria de Infraestruturas e Mobilidade exerce as funciéns de
planificacion, ordenacion, coordinacién, control, inspeccidn e sancién dos servizos
de transporte publico regular de uso xeral de viaxeiros, incluidos aqueles servizos
nos que se reservan prazas para estudantes. Asi mesmo, actia como 6érgano de
contratacion dos citados contratos de xestion dos servizos de transporte publico
regular de uso xeral, nos termos establecidos artigo 72 da Lei 2/2017, do 8 de

febreiro, de medidas fiscais, administrativas e de ordenacion.

A incorporacion de estudantes con reserva de praza como usuarios dos servizos de
transporte publico regular de uso xeral de viaxeiros, con motivo do inicio do curso
escolar 2020/21, fai necesario establecer medidas adicionais de proteccién que
complementen as xa vixentes, mediante o establecemento dun protocolo para facer
do transporte regular de viaxeiros de uso xeral con reserva de praza a favor de

escolares, un espazo saudable e seguro.

A elaboracion deste protocolo levouse a cabo coa colaboracién e asesoramento do
Instituto de Seguridade e Saude Laboral de Galicia (ISSGA), e nel se establecen
medidas preventivas, colectivas e individuais, que deberan adoptarse desde o inicio
do curso escolar, tanto como polos concesionarios e os seus traballadores como
polos usuarios do servizo, co obxectivo de protexer e previr o maximo posible arega

de contaxio por COVID-19.
En atencion as consideracion anteriores, RESOLVO:

Primeiro. Aprobar o Protocolo de medidas preventivas ante o COVID-19 nos
servizos de transporte publico regular de uso xeral con reserva de prazas a favor de

estudantes para o curso 2020-2021, que se establece como anexo a esta resolucion.

Segundo. O protocolo sera de obrigado cumprimento para os concesionarios de

contratos de servizo de transporte publico regular de uso xeral de viaxeiros con

reserva de prazas a favor de estudantes, ao persoal contratado por estes e para os
usuarios de ditos servizos, tanto xerais como escolares con dereito de reserva de

praza

Terceiro. A presente resolucién publicarase na web www.bus.gal e producira

efectos a partir do dia 10 de setembro de 2020.

Santiago de Compostela, 4 de setembro de 2020

A conselleira de Infraestruturas de Mobilidade
PD: Orde do 7 de setembro de 2017, DOG n? 179, do 20 de setembro)
O director xeral de Mobilidade

Ignacio Maestro Saavedra

ANEXO

PROTOCOLO DE MEDIDAS PREVENTIVAS ANTE A COVID-19 NOS SERVIZOS DE
TRANSPORTE PUBLICO REGULAR DE USO XERAL DE VIAXEIROS CON RESERVA
DE PRAZAS A FAVOR DE ESTUDANTES PARA O CURSO 2020-2021

1. OBXECTIVO

O obxectivo do presente protocolo é facer do transporte regular con reserva de
praza a favor de escolares (no que segue transporte compartido) un espazo
saudable e seguro mediante o establecemento de medidas preventivas,
colectivas e individuais, que deben adoptarse desde o inicio do curso escolar
2020/21, tanto como polo traballadores como polos usuarios do servizo, co
obxectivo de protexer e previr o maximo posible a rega de contaxio por

COVID-109.

2. AMBITO DE APLICACION

Este protocolo é de aplicacién aos concesionarios de contratos de servizo de
transporte publico regular de uso xeral de viaxeiros con reserva de prazas a favor
de estudantes, ao persoal contratado por estes e aos usuarios de ditos servizos, tanto

xerais como escolares con dereito de reserva de praza.
3. MEDIDAS PREVENTIVAS ANTE A COVID-19 NO TRANSPORTE COMPARTIDO

3.1. Medidas previas de informacion e formacion

a) Os concesionarios garantiran que todo o persoal usuario conte coa
informacion especifica e actualizada sobre as medidas que se implanten.
Potenciarase o uso de infografias, carteis e sinalizacién e a sta continua
actualizacién segundo criterios da autoridade sanitaria.

b) Para o cofiecemento e comprension dos escolares e as stas familias os
concesionarios realizaran unha sinalizacién das medidas de prevencién e
hixiene a implementar. A Conselleria de Infraestruturas e Mobilidade
comunicara dita informacién & Conselleria de Educacion co fin de que sexa
especificada e ampliada na aula os primeiros dias de clase, e en especial
tratara sobre a hixiene de mans, o mantemento da distancia de seguridade, o
uso de mascara e da importancia dunha proteccién conxunta para evitar a
transmision.

) Os concesionarios proporcionaran a todo o persoal traballador,
independentemente de ser persoal de contratacion directa ou indirecta, a
informacion e formacién especifica e actualizada sobre as medidas
concretas que se implanten co asesoramento do servizo de prevenciéon da
empresa.

d) Cada concesionario nomeara un coordinador por centro escolar, que sera
comunicado ao centro escolar e ao Servizo de Mobilidade, para que sirva de
ligazén entre o colexio e os servizos de transporte. Con antelaciéon ao comezo
das clases, para facilitar a distribucion dos alumnos no vehiculo, o
coordinador de transporte solicitara da direcciéon do centro a relacién de
alumnos con dereito a transporte escolar, con indicaciéon dos roteiros e

paradas que utilizaria cada alumno.

3.2. Medidas previas de prevencion do contaxio

a) As persoas que experimenten algins dos sintomas mais comuns
compatibles coa COVID-19, tales como febre (> 379°C), calafrios, tose,
sensacion de falta de aire, diminucién do olfacto e do gusto, dor de garganta,
dores musculares, dor de cabeza, debilidade xeral, diarrea ou vdémitos,
deberan permanecer no seu domicilio, e contactar telefonicamente cos
servizos de saude chamando ao teléfono 900 400 116. Con caracter previo a

saida do domicilio procederase 4 medicién da temperatura.

b) As persoas que estiveron en contacto estreito, entendido como mais de
15 minutos a distancias inferiores a 2 metros, cunha persoa enferma,
tampouco deben acudir, incluso en ausencia de sintomas, durante 14 dias.

Deberan estar alerta por se aparecen sintomas desta enfermidade.

c) Osusuarios e o persoal contratado polos concesionarios estan obrigados ao
correcto uso da mascara en todo momento, tanto cando se estea na via
publica durante a espera como no transporte, ainda que se poida garantir a
distancia de seguridade interpersoal de 1,5 metros. Preferiranse as mascaras

hixiénicas e cirurxicas que cubriran o nariz e a boca.

d) O correcto uso de mascaras non exime do cumprimento do resto de
medidas preventivas establecidas, que principalmente son distanciamento
de seguridade, hixiene estrita das mans e evitar tocarse a cara, o nariz, os
ollos e a boca.

e) Non sera esixible a mascara para as persoas que presenten algun tipo de
enfermidade ou dificultade respiratoria que poida verse agravada polo uso
da mascara ou que, pola sua situacion de discapacidade ou dependencia, non
dispofian de autonomia para quitarse a mascara, ou ben presenten
alteracions de conduta que fagan inviable a sda utilizacion. Nin nos suposto
de forza maior ou pola propia natureza da actividade. Esta circunstancia tera
que ser alegada e acreditada, polo pediatra ou facultativo do alumno/a ou da

persoa, no momento de realizar a solicitude de transporte escolar.

f) Os usuarios que, cumprindo as medidas recollidas no presente protocolo,
pertenzan a grupos cualificados como especialmente sensibles o
vulnerable, deberan comunicalo e, no seu caso, acreditalo, ao acceder ao
servizo co fin de que se podan adoptar as medidas necesarias para minimizar
o seu risco de contaxio.

g) Ao tratarse de transporte integrado, o concesionario diferenciara as zonas
a ocupar polos alumnos con reserva de praza e a destinada aos
viaxeiros xerais a través de asentos baleiros, corredores ou outros medios.
Entre os viaxeiros que accedan o autobis na mesma parada teran
preferencia para ocupar as prazas destinadas a viaxeiros xerais os
maiores de 75 anos. No caso de non poder levar a cabo esta separacion
unicamente poderan acceder ao autobus os escolares con reserva de praza.

h) Os traballadores a cargo do coidado dos alumnos terdn a disposicién xel
hidroalcohdlico, mascaras desbotables, panos desbotables e bolsas de lixo
para o correcto refugallo do material.

i) Os concesionarios deberan establecer un plan de limpeza e desinfeccion
dos autobuses, que debera ser lavada a cabo por persoal de limpeza formado.

j) Osconcesionarios deberan dispoiier de produtos para a hixiene das mans
(solucions hidroalcohdlicas ou desinfectantes e panos desbotables), de
proteccion (mascaras desbotables) e para a limpeza e desinfeccion
(deterxente habitual e produtos autorizados polo Ministerio de Sanidade).

k) Os concesionarios procuraran, dentro do posible, a maxima ventilacion
do vehiculo, sen recirculacion do aire, mantendo as fiestras abertas sempre
que non se produzan correntes de aire.

1) Os concesionarios dotardn dunha separacion fisica (anteparo, cortinilla
transparente o similar) do habitaculo do condutor/a para garantir a

seguridade tanto diste persoal como das persoas usuarias.

m) Os concesionarios xestionaran os residuos ordinarios da forma
habitual. As mascaras depositaranse na fracciéon resto do lixo. Se existe
material contaminado por unha infeccién, a bolsa deberase colocar nunha

segunda bolsa pechada e depositala na fraccién resto.

3.3. Medidas durante a espera na parada e no acceso ao autobus

a) Os usuarios esperaran na parada do autobus, mantendo a distancia de 1,5

m en todo momento.

b) Os usuarios evitaran aglomeracions no momento da chegada do bus, sen

moverse ata a apertura da porta de entrada que sera a dianteira.

c) Teran preferencia no acceso ao bus os escolares con reserva de praza que

accederan en primeiro lugar.

d) O acceso ao bus pola porta dianteira farase en fila de forma ordenada,
mantendo a distancia de seguridade en todo momento. De ser posible,

mantendo todos os dias a mesma orde.

e) No momento de acceder ao autobus, todos os usuarios deberan hixienizar
as mans con xel hidroalcohdlico, baixo a supervision da persoa
acompafiante para a sda correcta utilizaciéon. Todos os autobuses disporan
dun dispensador de hidroxel.

f) No interior do vehiculo, os escolares con dereito a reserva de praza
ocuparan as prazas desde atras cara adiante do autobus. Sempre que sexa
posible, estes alumnos ocuparan os mesmos asentos en todos os servizos e
mantendo xuntos os usuarios convivintes, tratando de que os usuarios mais

préximos sexan oS mesmaos.

g) Os usuarios xerais, sen dereito a reserva de praza, ocuparan as prazas

libres situadas na zona dianteira do vehiculo.

3.4. Medidas durante a saida do bus
a) Teran preferencia na saida os usuarios sen reserva de praza que sairan
en primeiro lugar.
b) A saida do bus pola porta dianteira farase de forma ordenada coa distancia
de seguridade e de modo inverso a subida, é dicir, empezando a baixar

polos asentos dianteiros e rematando polos traseiros.

c) Todos os usuarios deberan hixienizar de novo as mans con xel
hidroalcohoélico, baixo a supervisiéon da persoa acompanante para a sua
correcta utilizacion e, a continuacion, seguiranse as indicacions do protocolo

de actuacién do centro escolar para a espera e acceso a0 mesmo.

d) Os vehiculos que realicen varias viaxes en diferentes quendas horarias
deberan proceder & ventilacion do mesmo antes de cada quenda de
usuarios; e sempre que fose posible 4 sia limpeza e desinfeccion por
persoal de limpeza formado para esto, que como minimo sera diaria, cos

produtos e procedementos previstos no plan de limpeza e desinfeccidn.

3.5. Medidas durante o percorrido

a) Os concesionarios e usuarios garantiran en todo momento as medidas
de proteccidn, como o uso da mascara, e medidas de prevencion, como evitar
levantarse, interactuar, berrar, compartir obxectos, tocar os espazos comuns

0 menos posible, etc.

b) Cada usuario portara as suas pertenzas como mochila, abrigos, etc.,
evitando usar espazos compartidos e o contacto con obxectos doutros

usuarios.

3.6. Actuacion en caso de sospeita de enfermidade no transporte

Ningun usuario con sintomas da COVID-19 podera acceder ao vehiculo dende a
parada ou dende o centro escolar. No suposto de que a sintomatoloxia se

manifeste durante o servizo de transporte procederase do seguinte xeito:

a) A persoa afectada non debe quitar a mascara. De non levala por idade ou por
estar nun suposto excepcional, deberase asegurar a posta a disposicién e a

correcta utilizacion da mascara cirurxica pola persoa afectada.

b) A persoa afectada ou o seu acompanante deberd comunicalo ao persoal ao

cargo dos escolares.

c) O persoal ao cargo dos escolares separara a persoa afectada todo o posible
do resto de pasaxeiros, situdndoa nunha zona do vehiculo coa maior

ventilacion posible.

d) No caso dun escolar, avisarase canto antes 4 familia para que vefia a
recollelo sen que entre no centro educativo (se é posible segundo a situacién)
e ao coordinador co centro. Unha persoa da familia contactara co centro de
saude ou co teléfono de referencia da Comunidade Auténoma de Galicia (900

400 116) e seguiranse as suas indicacidns.

e) No caso dun traballador, este contactara co seu centro de saide ou co
servizo de prevencion de riscos laborais da sia empresa ou co teléfono de
referencia da comunidade auténoma de Galicia (900 400 116) e seguiranse

as suas indicacions.

f) No caso de percibir que a persoa que inicia sintomas estea nunha situacion

de gravidade ou tefia dificultade para respirar, avisarase ao 061.

g) Finalmente, o concesionario ventilara o vehiculo e o desinfectara, persoal de

limpeza formado, de forma exhaustiva.

h) O persoal contratado polo concesionario esta obrigado dar aviso a direccion
da empresa e esta comunicarao ao servizo provincial de Mobilidade e ao

centro educativo, que o comunicard a Conselleria de Educacion.
4. LIGAZONS DE INTERESE:

* Organizacion Mundial da Saade (OMS):
https://www.who.int/health-topics/coronavirus#tab=tab_1
* Ministerio de Sanidade:

https://www.mscbs.gob.es/en/profesionales/saludPublica/ccayes/alertas

Actual/nCov-China/home.htm

* Centro Europeo para a Prevencion e o Control de Enfermidades (ECDC):

https://www.ecdc.europa.eu/en/novel-coronavirus-china

* Conselleria de Sanidade. Xunta de Galicia:
https://coronavirus.sergas.es/

* Procedemento de actuacion para os servizos de prevencion de riscos laborais
fronte & exposicién ao novo coronavirus (SARS-CoV-2) (14 de xullo de 2020):
https://www.mscbs.gob.es/profesionales/saludPublica/ccayes/alertasActu
al/nCov-China/documentos/Proteccion_Trabajadores_SARS-CoV-2.pdf

* Informacion cientifico-técnica, enfermidade por coronavirus, COVID-19 (3 de
xullo de 2020):
https://www.mscbs.gob.es/profesionales/saludPublica/ccayes/alertasActu
al/nCov-China/ITCoronavirus/home.htm

* Guia de recomendacions preventivas de saude laboral ante o coronavirus (23
de xullo de 2020):
http://issga.xunta.gal /portal /contido/documentacion/publicacions/divulg
acion/doc_0111.html?lang=gl

* Produtos virucidas autorizados en Espafia:

https://www.mscbs.gob.es/profesionales/saludPublica/ccayes/alertasActu

al/nCov-China/documentos/Listado_virucidas.pdf

* Protocolo de adaptaciéon ao contexto da covid 19 nos centros de Ensino non

Universitario de Galicia para o curso 2020-2021:

https://www.edu.xunta.gal/portal/node/31578

Técnica de hixiene das mans con
preparacions alcohdlicas

Depositar na palma da man unha dose Fregar as paimas das mans Estender o produto entre os
de produto suficiente para cubrir todas entre si dedos

Fregar as palmas das mans entre Fregar o dorso dos dedos dunha Fregar cun movemento de rotacion o
si, cos dedos entrelazados man coa palma da man oposta, polgar esquerdo atrapandoo coa palma
agarrandose os dedos da man dereita, e viceversa.

Fregar a punta dos dedos da man dereita Fregar cada pulso coa Esperar ata que o produto se evapore e
contra a palma da man esquerda, facendo man oposta as mans estean secas (non use papel
un movemento de rotacion, e viceversa nin toallas)

Este proceso debe levar entre 20 e 30 seg.

¥ XUNTA DE GALICIA

.
Adaptado de NHS e World Health Organization Guidelines on Hand Hygiene in Health Care : : CONSELLERIA DE SANIDADE
Direccién Xeral de Saide Publica

de Galicia

COLOCACION CORRECTA DA MASCARA HIXIENICA OU CIRURXICA

Lavar as mans con auga e xab6n antes de manipular
a mascara. Identificar a parte superior e/ou o lado
correcto desta. Colocala na cara e axustar, se dispén
dela, a pinza nasal ao nariz.

Colocar ben as bandas, segundo modelo. Por detras
das orellas ou a banda superior pola parte da
cabeza e a inferior pola parte de atras do pescozo.

Baixar a parte inferior da mascara a barbela e
verificar que esta queda cuberta na sua totalidade.

Presionar a pinza nasal, se a ten, cos dedos indices

de ambas mans para axustarla ao nariz. Verificar que a
mascara esta colocada correctamente, comprobando
o selado e a ausencia de molestias respiratorias.

Unha vez axustada, non tocar a mascara coas mans. Se o usuario necesita
tocar a mascara, debe previamente lavar as mans con auga e xabén ou
refregalas cunha solucién hidroalcohélica.

